
id est:
Imp. Zeno A. 

Si quis donationem rerum sive mobilium sive immobilium seu 
se moventium seu cuiuslibet iuris conferet in personam cuiusvis 
martyris vel apostoli vel propheti vel sanctorum angelorum oratorium 
aedificaturus in memoriam eius, cuius nomine donationem conscribit, 
eandem donationem, modo actorum confectionem secundum sacras 
constitutiones observarit (in quibus hoc videlicet necessarium est), 
valere et omnimodo exigi posse, sive coepto sacro aedificio sive 
non coepto, sed promisso tantum per donationem is qui largitur 
intentionem suam ostendat: ut et ipse et heredes eius teneantur 
pie promissis et tam promissum, ut dictum est, donatione sacrum 
oratorium aedificent quam, dum aedificatum est vel aedificatur, 
eius liberalitatis fructum sine intermissione praebeant. 
1 ¶ Eadem omnimodo valeant in xenodochiis quae dicuntur 
vel nosocomiis vel ptochiis, quae quis donandi anime ad modum 
supra dictum aedificaturum se pollicitus est. 



2 ¶ Data licentia religiosissimis locorum episcopis vel devotissimis 
oeconomis actionem ex hac sacra constitutione competentem adversus, 
eos exercere de iis quae pie polliciti sunt, si quidem, quod et dici pudet, 
iudiciaria necessitate opus fuerit.
3 ¶ Sub hac tamen definitione, ut impletis iis quae hac lege placuerunt 
et pia donatorum promissione ad effectum adducta administratio 
rerum donatarum ex sententia donatorum et secundum 
condiciones iis impositas procedat.


